
 

 

Agong, Permaisuri Hadiri Majlis Santapan Diraja PDRM 

Bernama 

27 Mac, 2012 

 

 

 

 

KUALA LUMPUR, 27 Mac (bernama) -- Yang di-Pertuan Agong Tuanku Abdul Halim 

Mu'adzam Shah berkenan berangkat ke Majlis Santapan Diraja sempena sambutan 

Peringatan Hari Polis ke-205 di Hotel Palace of the Golden Horses di Seri Kembangan, 

Selasa. 

 

Turut berangkat hadir Raja Permaisuri Agong Tuanku Hajah Haminah. 

 

Keberangkatan Seri Paduka berdua disambut Menteri Dalam Negeri Datuk Seri 

Hishammuddin Tun Hussein, Ketua Polis Negara Tan Sri Ismail Omar dan timbalannya, 

Datuk Seri Khalid Abu Bakar. 

 

Turut hadir anakanda Seri Paduka, Tunku Puteri Intan Shafinaz dan Panglima Angkatan 

Tentera Jeneral Tan Sri Zulkifeli Mohd Zin. 

 

Pada majlis itu, Tuanku Abdul Halim berkenan memotong kek sempena Peringatan Hari 

Polis ke-205, yang disambut 25 Mac lepas. -- BERNAMA 

